ԱՄՓՈՓԱԹԵՐԹ
««Զվարթնոց» ավիաօդերևութաբանական կենտրոն» փակ բաժնետիրական ընկերությունը ««Զվարթնոց» ավիաօդերևութաբանական կենտրոն» պետական ոչ առևտրային կազմակերպության վերակազմակերպելու, ««Զվարթնոց» ավիաօդերևութաբանական կենտրոն» պետական ոչ առևտրային կազմակերպությունը «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությանը միացման ձևով վերակազմակերպելու և ՀՀ կառավարության մի շարք որոշումներում լրացում ու փոփոխություններ կատարելու մասին» ՀՀ կառավարության որոշման նախագծի կապակցությամբ ՀՀ  արդարադատության նախարարի, շահագրգիռ հանրապետական գործադիր մարմինների առարկությունների և առաջարկությունների վերաբերյալ
	N
	Առարկության
հեղինակը, 
	Առարկության, առաջարկության բովանդակությունը
	Եզրակա-ցություն
	Կատարված փոփոխությունները

	1.

	ՀՀ բնապահ-պանության նախարար  2017-01-17 N1/04.3/10046-17

	Ներկայացված ձևաչափով նախագծի ընդունումը հակասում է ՀՀ Քաղաքացիական օրենսգրքի 116-րդ հոդվածին և <<Բաժնետիրական ընկերությունների մասին>> ՀՀ օրենքի 23-րդ հոդվածի 2-րդ մասին, համաձայն որոնց բաժնետիրական ընկերությունը կարող է վերակազմավորվել միայն սահմանափակ պատասխանատվության ընկերության և առևտրային կոոպերատիվի: Միացման ձևով վերակազմակերպման դեպքում փոխվում է  նաև բաժնետիրական ընկերության կազմակերպական-իրավական ձևը:
Ելնելով վերոգրյալից առաջարկում եմ ամբողջությամբ խմբագրել որոշման նախագիծը և առաջնորդվել <<Պետական ոչ առևտրային կազմակերպությունների մասին>> ՀՀ օրենքի 9-րդ հոդվածով, այն է՝ <<Զվարթնոց>> ավիաօդերևութաբա-նական կենտրոն>>  փակ բաժնետիրական ընկերության հիմքի վրա ստեղծել պետական ոչ առևտրային կազմակերպություն, ապահովել դրա պետական գրանցումը և հետո այն միացնել <<Հիդրոօդերևութաբանության և մթնոլորտային երևույթների վրա ակտիվ ներգործության ծառայություն>> պետական ոչ առևտրային կազմակերպությանը:
Միաժամանակ հայտնում եմ, որ ՀՀ կառավարության 2016 թվականի նոյեմբերի 10-ի N1174-Ն որոշմամբ ՀՀ կառավարության 2007 թվականի փետրվարի 15-ի «ՀՀ քաղաքացիական ավիացիայի օդերևութաբանական ապահովման կանոնակարգը հաստատելու մասին» N383-Ն որոշման 1-ին կետով հաստատված հավելվածը շարադրվել է նոր խմբագրությամբ: 
	Ընդունվել է մասնակի.
Ընդունվել է.
Ընդունվել է.

	 Նախագծի մշակվել է ՀՀ կառավարության 25.08.2011թ. N1241-Ն, 27.03.2014թ.  N337-Ա, 22.07.2010թ. N952-Ն, 02.05.2003թ. N465-Ն, 21.08.2014թ. N897-Ա և այլ որոշումների օրինակով.
 Նախագծի 1-ին կետում կատարվել են փոփոխություններ.
Կատարվել է համապատասխան փոփոխություն:

	2.

	ՀՀ կառավա- րությանն առընթեր պետական եկամուտների կոմիտե 2017-01-17

 N01/3-1/959-17

	Նախագծի 1-ին և 2-րդ կետերով նախատեսվում է ««Զվարթնոց» ավիաօդերևութաբանական կենտրոն» ՓԲԸ-ի կողմից իրեն սեփականության իրավունքով պատկանող անշարժ գույքով (տվյալ դեպքում` շենք, հողատարածք) պետությանը վճարել իր կողմից տեղաբաշխված` համապատասխան թվով պետությանը պատկանող բաժնետոմսերի հետգնման դիմաց` հետագայում նույն չափով նվազեցնելով ընկերության կանոնադրական կապիտալը: Տվյալ պարագայում,  անշարժ գույքի (շենք, հողատարածք) օտարումից եկամուտ է ճանաչվում պետությանը պատկանող համապատասխան թվով բաժնետոմսերի ձեռք բերման և այդ չափով  կանոնադրական կապիտալի նվազեցված գումարը, որից, միաժամանակ, որպես ծախս նվազեցվում է անշարժ գույքի հաշվեկշռային (մնացորդային) արժեքը, որը հողատարածքի դեպքում սկզբնական (ձեռքբերման) արժեքն է («Շահութահարկի մասին» ՀՀ օրենք, 32-րդ հոդվածի 3-րդ մաս): 

Այդ նկատառումից ելնելով` անհրաժեշտ է խմբագրել նախագծի 1-ին կետը, հստակեցնելով անշարժ գույքի և (կամ) հետ գնվող բաժնետոմսերի արժեքները: 

Միաժամանակ տեղեկացնում եմ, որ «Շահութահարկի մասին» ՀՀ օրենքի 3-րդ հոդ-վածի 3-րդ մասի համաձայն` հարկվող շահույթը որոշելիս ակտիվները և պարտավո-րությունները հաշվի են առնվում սկզբնական (ձեռքբերման) արժեքով, բացառությամբ օրենքով սահմանված կարգով իրականացված վերագնահատման արդյունքների: 

Ելնելով վերոգրյալից` հայտնում ենք, որ նախագծի 1-ին կետում շենքի վերագնահատված հաշվեկշռային արժեքը կարող է հիմք ընդունվել շահութահարկով հարկման առումով, եթե վերագնահատումը իրականացվել է օրենքով սահմանված կարգով: Ընդ որում, առ 01.01.2013թ. դրությամբ ուժի մեջ մտած օրենսդրական փոփոխությունների համաձայն օրենքով սահմանված կարգով իրականացված վերագնահատման արդյունքներ են համարվում ակտիվների և (կամ) պարտավորու-թյունների վերագնահատման արդյունքները, եթե վերագնահատումը կատարվել է այն օրենքին համապատասխան, որտեղ ուղղակիորեն նշված է, որ ակտիվների և (կամ) պարտավորությունների վերագնահատումն իրականացվում է հարկվող շահույթի կամ շահութահարկի հաշվարկման նպատակով: Հակառակ պարագայում, ՀՀ կառավարության որոշման հիման վրա շենքի հաշվեկշռային վերագնահատված արժեքը  շահութահարկով հարկման առումով հիմք չի ընդունվում:
	Ընդունվել է

	Նախագծի մշակվել է ՀՀ կառավարության 25.08.2011թ. N1241-Ն, 27.03.2014թ.  N337-Ա, 22.07.2010թ. N952-Ն, 02.05.2003թ. N465-Ն, 21.08.2014թ. N897-Ա և այլ որոշումների օրինակով: Կատարվել են համապատասխան փոփոխություններ:


	3.
	ՀՀ ֆինանս-ների նախա-
	Նախագծի 4-րդ կետով առաջարկվում է ««Զվարթնոց» ավիաօդերևութաբանական կենտ​րոն» փակ բաժնետիրական ընկերությունը միացման ձևով վերակազմակերպել
	Ընդուն-վել է
	Ներկայումս պետա-կան բյուջեով «Հիդ-

	րար 2017-01-18

N01/83-5/577-17 

	«Հիդրո​օդերևու​թաբանության և մթնոլորտային երևույթների վրա ակտիվ ներգործության ծառայութ​յուն» պետական ոչ առևտրային կազմակերպությանը, իսկ Նախագծի 6-րդ կետով առա​ջարկ​վում է ՀՀ կառավարության 19.11.2015թ. N 1329 որոշման 4-րդ կետում ձեռնարկատիրական գործունեության տեսակների մեջ ավելացնել նաև քաղաքացիական ավիացիայի օդերևութա​բանա​կան ապահովման աշխատանքների կատարումը:

Այս կապակցությամբ առաջարկում ենք Նախագծում ամրագրել նոր կետ, որով ՀՀ ար​տա​կարգ իրավիճակների նախարարու-թյանը կհանձնարարվի ՀՀ ֆինանսների նախարարություն սահ-մանված կարգով ներկայացնել առաջարկություն ««Զվարթնոց» ավիա​օդերևու​թա​​բա​նա​կան կենտրոն» փակ բաժնետիրական ընկերության կողմից ձեռնարկատիրական գոր​ծու​նեու​թյունից ստացված շահույթի չափով ՀՀ 2017 թվականի պետական բյուջեով «04.01.01. 05. Հիդ​րո​օդերևութաբանական ծառայու-թյուններ» ծրագրով նախատեսված հատկացումների գումարը նվա​զեցնելու վերաբերյալ:

Միաժամանակ առաջարկում ենք Նախագծում կատարել խմբա-գրական բնույթի մի շարք փոփոխություններ, մասնավորապես.

ա) Նախագծի 3-րդ կետում «11-րդ մասով» բառերը փոխարինել «9-րդ մասով» բառերով,

բ) hիմք ընդունելով «Իրավական ակտերի մասին» ՀՀ օրենքի 41-րդ հոդվածի պահանջները` Նախագծի 6-րդ կետի 1-ին ենթակետում նշված «կետով» բառը փոխարինել «ենթակետով» բա​ռով,

գ) հստակեցնել Նախագծի 7-րդ կետի 2-րդ ենթակետը, քանի որ ՀՀ կառավարության 15.02.2007թ. N383 որոշման 1-ին կետով հաստատված հավելվածի 65-րդ կետում առկա չէ 2-րդ պարբերություն,

դ) սահմանել Նախագծի 10-րդ կետի 1-ին և 2-րդ ենթակետերով նախատեսված գործողութ​յուն​ների կատարման ժամկետներ:
	ա) Ըն-դունվել է
բ) Ըն-դունվել է
գ) Ըն-դունվել է
դ) Ըն-դունվել է

	րոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությանը քաղաքացիական ա-վիացիայի օդերևութա​բանա​կան ապահով-ման աշխատանքների համար միջոցներ չեն հատկացվում, ուստի «04.01.01.05. Հիդ​րո​օդերևութաբանական ծառայություն-ներ» ծրագրով նախատեսված հատկացում-ների գումարը չեն կարող նվազեցվել: Առանց այն էլ ներկայումս հատկացվում են նվազագույն քանակի միջոցներ և դրանց նվազեցումը կխաթարի ոչ միայն հիդրո-օդերևութաբանական և հակակարկտային բնագավառներում ծավալվող գործունեու-թյունը, այլև հարցականի տակ կդնի պետական ծրագրերի իրականացումը:
ա), բ), գ), դ) Նախագծի 3-րդ կետում, 6-րդ կետի 1-ին ենթակետում, Նախագծի 10-րդ կետի 1-ին և 2-րդ ենթակետերում կատարվել են համապատասխան փոփոխություններ, հանվել է 7-րդ կետի 2-րդ ենթակետը:


	1

	4.

	ՀՀ կառավա-րությանն առընթեր պետական գույքի կա-ռավարման վարչության պետ 2017-01-20

 N01/13.23/294-17

	1. նախագծի 1-ին կետում «Զվարթնոց» բառից առաջ անհրաժեշտ է ավելացնել  ընկերության  կառավարման լիազորված պետական մարմնի անվանումը, 
2. նախագծի 1-ին կետում անհրաժեշտ է նշել շենքի,  ինչպես նաև շենքի  զբաղեցրած` սպասարկման և օգտագործման համար անհրաժեշտ հողամասի մակերեսներն ու գնահատված արժեքները, 

3. նախագծի 4-րդ կետում անհրաժեշտ է ավելացնել ՊՈԱԿ-ի  կառավարման լիազորված պետական մարմնի անվանումը,

4. նախագծում անհրաժեշտ է նախատեսել դրույթ «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «գ», «դ», «ե», «է» կետերով և 14-րդ հոդվածի 2-րդ մասով նախատեսված լիազորությունները վերապահելու մասին, 
5. նախագծում անհրաժեշտ է նաև նախատեսել դրույթ, համաձայն որի նախագծի 5-րդ կետով  նախատեսված աշխատանքների իրականացման արդյունքում գույքագրված և «Հիդրոօդերևութաբանության և մթնոլոր-տային երևույթների վրա ակտիվ ներգործության ծառայություն» պետական ոչ առևտրային կազմակերպությանն անհատույց օգտագործման իրավունքով չամրացված գույքի տնօրինման վերաբերյալ: Անհրաժեշտ է նախատեսել անշարժ գույքը ՀՀ կառավարությանն առընթեր պետական գույքի կառավարման վարչության տնօրինմանը հանձնելու վերաբերյալ դրույթ,
	1. Չի ըն-դունվել.
2.Ըն-դունվել է

3. Չի ըն-դունվել
4. Չի ըն-դունվել
5. Ըն-դունվել է

	1. «Իրավական ակտերի մասին» ՀՀ օրենքի և այլ իրավական ակտերի դրույթների համաձայն (փաստ է նաև ընդունված նման որոշումների առկայությունը) նման որոշումներում ՓԲԸ-ների կամ ՊՈԱԿ-ների կառավարման լիազորված պետական մարմնի անվանումը չի նշվում. 
2. Նախագծի 1-ին կետը վերախմբագրվել է.
3. Տես սույն սյունակի 1-ին կետով տրված հիմնավորումը.

4. ՀՀ կառավարության 19.11. 2015թ. N1329-Ն որոշման 5-րդ կե-տով արդեն իսկ   «Հիդրոօդերևու-թաբանության և մթնոլորտային երևույթների վրա ակտիվ ներգոր-ծության ծառայություն» պետական ոչ առևտրային կազմակերպու-թյանը վերապահված են այդ լիազորությունները.

5. Նախագիծը լրացվել է 5-րդ կետի 2-րդ ենթակետով, 

	6. նախագծի 10-րդ կետով նախատեսված բոլոր աշխատանքների կատարման համար անհրաժեշտ է սահմանել ժամկետներ:
	6. Ըն-դունվել է
	6. Նախագծի 10-րդ կետում նախատեսվել են ժամկետներ:

	5.

	ՀՀ կառավա-րությանն առընթեր քա-ղաքացիական ավիացիայի գլխավոր վար-չության պետ 2017-01-23

N1.1/41/105-17

	1. Նախագծի վերնագրում առաջարկվում է «միացնելու» բառից հետո լրացնել «ձևով վերակազմակերպելու» բառերը՝ ՀՀ քաղաքացիական օրենսգրքի 63-րդ հոդվածին համապատասխան.

2. Նախագծի 6-րդ կետի 2-րդ ենթակետում «որոշման ողջ տեքստում» բառերն առաջարկվում է փոխարինել «5-րդ և 6-րդ կետերում» բառերով.

3. Նախագծի 7-րդ կետի 1-ին ենթակետով նախատեսված փոփոխու-թյան վերաբերյալ հայտնում ենք, որ ՀՀ-ում քաղաքացիական ավիացիայի օդերևութաբանական ապահովման գործառույթների իրականացման շրջա-նակներում ՀՀ կառավարությանն առընթեր քաղաքացիական ավիացիայի գլխավոր վարչության կողմից իրականացվում են օդերևութաբանական ծա-ռայություններ մատուցող կազմակերպությանը գործունեության թույլտվու-թյան տրամադրում և գործունեության վերահսկողություն՝ համաձայն ՀՀ կառավարության 2008 թվականի հունիսի 19-ի «Օդային երթևեկության կազմակերպման, աերոնավիգացիոն կապի և դիտարկման, աերոնավիգա-ցիայի օդերևութաբանական ապահովման, աերոնավիգացիոն տեղեկատը-վության ծառայություն իրականացնող կազմակերպություններին թույլտվու-թյուն տալու կարգը հաստատելու մասին» N744-Ն որոշման: Ելնելով վերո-գրյալից՝ առաջարկվում է Նախագծի 7-րդ կետի 1-ին ենթակետով նախա-տեսված՝ 4-րդ կետի փոփոխությունը նախատեսել հետևյալ կերպ.

«4. ՀՀ-ում քաղաքացիական ավիացիայի օդերևութաբանական ապա-հովման գործառույթների իրականացումն ապահովող մարմիններն են ՀՀ ԿԱ քաղաքացիական ավիացիայի գլխավոր վարչությունը (այսուհետ՝ տեխնիկական կարգավորման լիազորված մարմին) և ՀՀ ԱԻՆ-ը՝ ի դեմս «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության (այսուհետ՝ օդերևութաբանական լիազոր մարմին):».

4. Առաջարկվում է հստակեցնել Նախագծի 7-րդ կետի 2-րդ ենթակետով նախատեսված փոփոխությունը, քանի որ ՀՀ կառավարության 2007 թվականի փետվարի 15-ի N 383-Ն որոշման հավելվածի 65-րդ կետը 2-րդ պարբերություն չունի:
	1. Ըն-դունվել է
2. Ըն-դունվել է
3. Ըն-դունվել է
4. Ըն-դունվել է

	1. Նախագծի վերնագրում կատարվել է լրացում.
2. Կատարվել է առաջարկվող փոփոխությունը.

3. Նախագծի 7-րդ կետով փոփոխվող 4-րդ կետը շարադրվել է առաջարկվող խմբագրությամբ.

4. Նախագծի 7-րդ կետի 2-րդ ենթակետը հանվել է.

	5. Թռիչքների անվտանգության ապահովմանն ուղղված օդերևութաբանական տեղեկատվության տրամադրման անընդհատությունն ապահովելու նպատակով առաջարկվում է Նախագծի 9-րդ կետը լրացնել հետևյալ բովանդակությամբ նոր՝ 3-րդ ենթակետով.

«3) «Զվարթնոց» ավիաօդերևութաբանական կենտրոն» փակ բաժնետիրական ընկերությունը «Հիդրոօդերևութաբանության և մթնոլոր-տային երևույթների վրա ակտիվ ներգործության ծառայություն» պետական ոչ առևտրային կազմակերպությանը միացման գործառույթների ընթացքում ապահովել քաղաքացիական ավիացիայի օդերևութաբանական անխափան ապահովման աշխատանքների կատարումը:».

6. Առաջարկում ենք Նախագծի 10-րդ կետը լրացնել նոր՝ 3-րդ ենթակետով հետևյալ բովանդակությամբ՝  

«3) Սույն որոշումն ուժի մեջ մտնելուց հետո իննամսյա ժամկետում ապա-հովել «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմա-կերպության կողմից աերոնավիգացիայի օդերևութաբանական ապահով-ման գործունեություն իրականացնելու համար թույլտվություն ստանալու հայտի ներկայացումը՝ ՀՀ կառավարության 2008 թվականի հունիսի 19-ի «Օդային երթևեկության կազմակերպման, աերոնավիգացիոն կապի և դիտարկման, աերոնավիգացիայի օդերևութաբանական ապահովման, աերոնավիգացիոն տեղեկատվության ծառայություն իրականացնող կազմակերպություններին թույլտվություն տալու կարգը հաստատելու մասին» N744-Ն որոշման պահանջներին համապատասխան:»:    

Միաժամանակ, առաջարկում ենք Նախագծում անդրադառնալ նաև  վերակազմակերպումից հետո «Զվարթնոց» ավիաօդերևութաբանական կենտրոն» փակ բաժնետիրական ընկերության իրավական կարգավիճակի վերաբերյալ համապատասխան պետական գրանցման իրականացան հետ կապված հարցերին:
	5. Ըն-դունվել է
6. Ըն-դունվել է
Ընդունվ-ել է

	5. Նախագծի 9-րդ կետը լրացվել է առաջարկվող 3-րդ ենթակետով.
6. Նախագծի 10-րդ կետը լրացվել է առաջարկվող 3-րդ ենթակետով.



	6.

	ՀՀ արդարա-դատության նախարար 2017-01-17
	1. ««Զվարթնոց» ավիաօդերևութաբանական կենտրոն» փակ բաժնետի-րական ընկերությունը «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպությանը միացնելու և ՀՀ կառավարության
	1. Ըն-դունվել է

	1.  1-ին կետը լրամշակվել է.

	N02/14/445-17 

	մի շարք որոշումներում լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետով նախատեսվում է նվազեցնել ««Զվարթնոց» ավիաօդերևութաբանական կենտրոն» փակ բաժնետիրական ընկերության կանոնադրական կապիտալը՝ ընկերության կողմից ձեռք բերված բաժնետոմսերի մարման միջոցով: Այս առումով, հարկ է նշել, որ ընկերության կանոնադրական կապիտալի նվազեցումը պետք է իրականացվի ՀՀ քաղաքացիական օրենսգրքի 113-րդ հոդվածի և «Բաժնետիրական ընկերությունների մասին» ՀՀ օրենքի 36-րդ հոդվածով սահմանված կարգով՝ ընկերության ժողովի կողմից: 
2. Նախագծի 4-րդ կետով նախատեսվում է վերակազմակերպել ««Զվարթնոց» ավիաօդերևութա-բանական կենտրոն» փակ բաժնետիրական ընկերությունը «Հիդրոօդերևութաբանության և մթնո-լորտային երևույթների վրա ակտիվ ներգործության ծառայություն» պետական ոչ առևտրային կազ-մակերպությանը միացնելու ձևով: Նախագծի հիշյալ կարգավորումը հարկ ենք համարում քննարկել ՀՀ քաղաքացիական օրենսգրքի, «Բաժնետիրական ընկերությունների մասին» ՀՀ օրենքի, «Պետական ոչ առևտրային կազմակերպությունների մասին» ՀՀ օրենքի դրույթների լույսի ներքո:

Այսպես, ՀՀ քաղաքացիական օրենսգրքի 72-րդ հոդվածի 3-րդ մասի և 74-րդ հոդվածի 1-ին մասի համակարգային վերլուծությունից բխում է, որ տնտեսական ընկերակցությունների և ընկերություն-ների վերակազմավորումը, այն է՝ իրավաբանական անձի կազմակերպական-իրավական ձևի փոփո-խությունը, հնարավոր է բացառապես այլ տեսակի տնտեսական ընկերակցությունների ու ընկերու-թյունների վերակազմավորվելու դեպքում:
Այլ կերպ ասած, տնտեսական ընկերությունը չի կարող փոխել իր կազմակերպական-իրավական ձևը՝ վերակազմավորվելով (վերափոխվելով) ոչ առևտրա-յին կազմակերպության: Միաժամանակ, ՀՀ քաղաքացիական օրենսգրքի 116-րդ հոդվածի 2-րդ մասը սահմանում է, որ բաժնետիրական ընկերությունն իրավունք ունի վերակազմավորվել սահ-մանափակ պատասխանատվությամբ ընկերության կամ առևտրային կոոպերատիվի, այսինքն՝ միայն առևտրային իրավաբանական անձի: Անդրադառնալով  «Բաժնետիրական ընկերությունների մասին» ՀՀ օրենքին, հարկ է նշել, որ վերջինիս 1-ին հոդվածի 2-րդ մասի համաձայն՝ սույն օրենքի գործողությունը տարածվում է ՀՀ-ում ստեղծված կամ ստեղծվող բաժնետիրական ընկերությունների վրա: Նույն օրենքի 2-րդ հոդվածի 1-ին մասը, բաժնետիրական ընկերության հասկացությունը տալիս, սահմանում է, որ սույն օրենքում «բաժնետիրական ընկերություն» եզրույթը  այսուհետ կիրառվում է «ընկերություն» եզրույթի միջոցով:
Բաժնետիրական ընկերությունների վերակազ-մակերպման հետ կապված հարաբերությունները կարգավորվում են  «Բաժնետիրական ընկերու-թյունների մասին» ՀՀ օրենքի 18-րդ հոդվածով, իսկ միացման ձևով վերակազմակերպման դեպքում՝ 20-րդ հոդվածով: Այսպես, «Բաժնետիրական ընկերությունների մասին» ՀՀ օրենքի 20-րդ հոդվածի 1-ին մասի համաձայն՝ ընկերությունների միացում է համարվում մեկ կամ մի քանիընկերությունների 
	2. Ըն-դունվել է

	2. Նախագի-ծը մշակվել է ՀՀ կառավա-րության 25.08.2011թ. N1241-Ն, 27.03.2014թ.  N337-Ա, 22.07.2010թ. N952-Ն, 02.05.2003թ. N465-Ն, 21.08.2014թ. N897-Ա և այլ որոշումների օրինակով:

	դադարումը`դրանց իրավունքների և պարտականությունների փոխանցմամբ այլ ընկերության: Նույն հոդվածի այլ մասերով ևս կարգավորվում են ընկերությունների միացման կարգի հետ կապված հարաբերությունները: Սույն կարգավորումը համակարգային կապի մեջ դիտարկելով «Բաժնետիրա-կան ընկերությունների մասին» ՀՀ օրենքի 2-րդ հոդվածի 1-ին մասի այն ձևակերպման հետ, ըստ որի՝ սույն օրենքում այսուհետ «բաժնետիրական ընկերություն» հասկացությունը տրվում է «ընկերություն» եզրույթի միջոցով, կարող ենք եզրահանգել, որ «Բաժնետիրական ընկերությունների մասին» ՀՀ օրենքի 20-րդ հոդվածում խոսքը բաժնետիրական ընկերությունների միացնելու, այլ ոչ թե բաժնետիրական ընկերությունը ոչ առևտրային կազմակերպության միացնելու մասին է: Ասվածը ամրապնդվում է այն հանգամանքով, որ «Բաժնետիրական ընկերությունների մասին» ՀՀ օրենքի 20-րդ հոդվածի 3-րդ մասը կարգավորում է ընդլայնված ընկերության ընդհանուր ժողովի որոշումների հետ կապված հարաբերությունները, իսկ պետական ոչ առևտրային կազմակերպության վերաբերյալ «ընդհանուր ժողով» հասկացության կիրառումը տեղին չէ, քանի որ «Պետական ոչ առևտրային կազմակերպությունների մասին» ՀՀ օրենքով՝ որպես պետական ոչ առևտրային կազմակերպության կառավարման մարմին, ընդհանուր ժողովը նախատեսված չէ: 


Ինչպես ցույց է տալիս վերոշարադրյալ նորմերի համակարգային վերլուծությունը,  «Բաժնետիրական ընկերությունների մասին» ՀՀ օրենքը բաժնետիրական ընկերությունը պետական ոչ առևտրային կազմակերպության վերակազմակերպելու հնարավորություն չի ընձեռում: Միաժամանակ, հարկ է նշել, որ վերակազմակերպումը կատարվում է բացառապես ընդհանուր ժողովի որոշման հիման վրա, ընդ որում՝ միացող ընկերության ժողովը պետք է հաստատի նաև միացման պայմանագիրը, փոխանցման ակտը, միացման կարգը և պայմանները, ինչպես նաև միացող յուրաքանչյուր ընկերության բաժնետոմսերի և այլ արժեթղթերի փոխարկման կարգն այն ընկերության բաժնետոմսերի և (կամ) այլ արժեթղթերի, որին միանում են: 

Այս առումով, խնդրահարույց է նաև նախագծի 9-րդ կետի 2-րդ ենթակետը, համաձայն որի՝ ՀՀ բնապահպանության նախարարի և ՀՀ արտակարգ իրավիճակների նախարարի համար սահմանվում է վեցամսյա ժամկետ՝ միացման պայմանագիրը, միացող ընկերության գույքի, այլ գույքային իրավունքների և պարտավորությունների պետական կազմակերպությանը փոխանցման ակտը հաստատելու, ինչպես նաև անհրաժեշտության դեպքում միացման կարգը և պայմանները, միացող ընկերության բաժնետոմսերի և այլ արժեթղթերի փոխարկման կարգը հաստատելու համար: Նման կարգավորման առկայության պայմաններում նախագիծը հակասում է «Բաժնետիրական ընկերությունների մասին» ՀՀ օրենքի 20-րդ հոդվածին, քանի որ վերոշարադրյալ գործողությունները կատարելու բացառիկ իրավասությունը օրենքով վերապահված է միացող ընկերության ժողովին: 
	
	

	1
	2
	3
	4
	5

	
	
	3. Նախագծի 5-րդ կետում անհրաժեշտ է հստակեցնել ՀՀ կառավարություն առաջարկություն ներկայացնելու ժամկետը, քանի որ առաջարկվող ձևակերպմամբ պարզ չէ, թե արդյոք նախատեսված վեցամսյա ժամկետը վերաբերում է միայն գույքի գույքագրմանը, թե նաև ՀՀ կառավարություն համապատասխան առաջարկություն ներկայացնելուն:

4. Նախագծի 6-րդ կետի 1-ին ենթակետում «9-րդ կետով» բառերն անհրաժեշտ է փոխարինել  «9-րդ ենթակետով» բառերով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջները:

5. Նախագծի 7-րդ կետի 2-րդ ենթակետով նախատեսվում է ուժը կորցրած ճանաչել ՀՀ կառավարության 2007 թվականի փետրվարի 15-ի 383-Ն որոշման հավելվածի 65-րդ կետի 2-րդ պարբերությունը, սակայն հիշյալ կետը 2-րդ պարբերություն չունի:

6. Նախագծի 10-րդ կետում անհրաժեշտ է հստակեցնել կատարվելիք գործողությունների ժամկետները:

7. Ամբողջ նախագծում «ՀՀ արտակարգ իրավիճակների նախարարի ժամանակավոր պաշտոնակատար» բառերն անհրաժեշտ է փոխարինել «ՀՀ արտակարգ իրավիճակների նախարար» բառերով:
	3. Ըն-դունվել է
4. Ըն-դունվել է
5. Ըն-դունվել է
6. Ըն-դունվել է
7. Ըն-դունվել է.

	3. Նախագծի 5-րդ կետով սահմանվել են գույքագրման և ՀՀ կառավարություն առա-ջարկություն ներկայացնելու ժամկետներ.
4. 6-րդ կետի 1-ին ենթակետում կատարվել է փոփոխություն.

5. Նախագծի 7-րդ կետի 2-րդ ենթակետը հանվել է.

6. Նախագծի 10-րդ կետում սահմանվել են ժամկետներ.
7. Կատարվել են համա-պատասխան փոփոխություն-ներ:



                            ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ 

            ՆԱԽԱՐԱՐ                                                                   ԴԱՎԻԹ ՏՈՆՈՅԱՆ

